Minder as 10% van roprente wat in Suid-Afrika vrygestel word is geskik vir die hele gesin!

Die Jesus Projek het rolprente wat sedert Junie verlede jaar tot op datum vrygestel is vir die misbruik van die Naam van die Here nagegaan. Die alfabetiese  lys van rolprente met aanbevelings in die verband kan op hul webwerf www.thenameofgod.com nagegaan word. Met die handige inligting kan Christene voor die tyd tersaaklike inligting oorweeg en besluit of hulle `n bepaalde rolprent wil sien aldan nie.

Interessante inligting het in die moniteringsproses na vore gekom. 

Van die nagenoeg 221 flieks wat in rolprent teaters ( Nu Metro, Ster Kinekor ) vertoon is sedert Junie 2003 was slegs 20 volgens die FPR se klassifikasie geskik vir die hele gesin ( A kodering ). Van hierdie moes `n verdere vier vlg die Jesus Projek minstens `n taalwaarskuwing gedra het. In bykans alle gevalle word na die misbruik van die Here se Naam verwys. Dit beteken dat selfs minder as 10% van rolprente wat vertoon word, geskik is vir die hele gesin. Dit is problematies as `n mens in ag neem dat hierdie jaar juis op gesinsbelange konsentreer.

Die FPR het tov ongeveer 84 rolprente taalwaarskuwings aangebring. Dit verteenwoordig ongeveer 33% van alle flieks wat vertoon is. Die Jesus Projek het bevind dat minstens 109 flieks growwe misbruik van die Here se Naam bevat. Dit verteenwoordig nader aan 50% van alle rolprente. 

Die volgende word uitgewys:

( Simbole A almal; L taal; N Naaktheid; S Seks;  V Geweld;              

P Stereotipering  )

1. Ongeveer 25% van alle flieks moet volgens die FPR met  ouerbegeleiding (PG) gesien word. Die meeste flieks gee egter geen aanduiding van wat die klassifikasie motiveer nie ( vgl taal,geweld,naaktheid ens) Ouers het dus geen voorafkennis van wat hulle in `n bepaalde fliek te wagte kan wees nie. Tien rolprente wat met `n PG kodeer is het taal as waarskuwing (PG32; PGS1; PGL10; PGLV1; PGS1; PGV2)

2. Nege en veertig flieks het `n PG kodering gehad maar in minstens 12 van hierdie flieks sê die Jesus Projek  word die Naam van die Here erg misbruik sonder enige waarskuwing deur die betrokke instansie ( FPR)

3. 25 Rolprente het `n 10 ouderdomsperk. Agt gee geen aanduiding van wat aanleiding gegee het tot die kodering nie ( 10LS2; 10LV4; 10(8); 10L2; 10LSV1; 10PG1; 10V7)

4. Vyf en twintig persent van alle rolprente is nie geskik vir kinders onder 13 nie. Elf gee geen rede vir die kodering nie. Negentien het te veel geweld. ( 13(11); 13V19; 13L6; 13SL1; 13S1; 13NV1; 13VL12; 13LVS1; 13LNS2; 13VLP1) In 23 van die 55 flieks is taal `n probleem.

5. Van die flieks dra `n verdere 52 `n sestien ouderdomsbeperking. Nege en twintig van die flieks bevat kru en Godslasterlike taal. Minstens 9 rolprente gee geen aanduiding van die rede agter die klassifikasie nie.

6. Slegs 10 flieks dra `n 18 ouderdomsbeperking. In 5 van die gevalle gee die FPR toe dat taal `n probleem is.

7. `n Totaal van 62 van die 221 flieks bevat dus `n waarskuwing sonder `n aanduiding van die probleem. Dit kan aanvaar word dat taal in baie gevalle onaanvaarbaar is. 

Te min vermaak vir gesinne in rolprent teaters – minstens 50% van alle rolprente skuldig aan misbruik 
8. Die Jesus Projek het bevind dat van die 221 rolprente wat moniteer is  minstens 109   hul skuldig maak aan growwe misbruik van die Here se Naam. (Waar misbruik by uitsondering voorkom is die fliek nie getel nie.Waar die taalgebruik kontekstueel geregverdig is het die Jesus Projek ook geen waarskuwing nie.) Al 109 gevalle dui dus op die uiterste onsensiwiteit vir die sentimente van Christene.  Dit beteken dat minstens 50% van alle koderings L moet insluit )

9. Die FPR het vroeër vanjaar in `n skrywe aangedui dat hulle nie hul weg oopsien om `n spesiale D kodering ( divinity ) aan te bring as aanduiding dat die Naam van die Here misbruik word nie. Die praktyk bewys egter dat L in die meeste gevalle op die ongeoorloofde gebruik van die Here se Naam dui. (Die Jesus Projek gebruik `n D kodering om misbruik aan te dui )

10. Die resultate sal met die FPR deurgepraat word in `n poging om meer akkurate kodering en aanbevelings te verseker. Die Jesus Projek voel dat kodering in alle gevalle `n aanduiding moet gee van wat die kyker te wagte kan wees. `n Suiwer ouderdomsbeperking is dus nie voldoende nie. Die resultate sal ook met die UKKSA, Ster Kinekor en Nu Metro  bespreek word. 

11. Die lys van films word weekliks op die webblad opdateer met die nuutste vrystellings.

12. Koderings wat deur die FPR aangebring is het ten doel om inligting te gee sodat mense ingeligte besluite kan maak voordat hulle `n bepaalde rolprent ondersteun. Die Jesus Projek beveel aan dat kykers in gevalle waar nie voldoende inligting gegee word nie kykers hul geld by die kaartjieskantoor terugvra en die vertoning verlaat. 

13. Soortgelyke ontleding word gedoen oor progarmme wat op die SABC vertoon word. Gedurende April 2003 was daar nie minder as 550 misbruike van die Here se Naam op SABC TV . Dit het  hewige openbare verontwaardiging ontlok. Meer as 285 misbruike het op E TV voorgekom. Die resultate vir April 2004 sal eerdaags beskikbaar wees. Voorlopige bevindings is dat minder programme hul skuldig maak aan misbruik maar dat die insidensie in ander programme baie hoog is. (Die nuwe beleid van die SABC ten spyt ) 

14. Die Jesus Projek sal met `n aanbeveling na die geloofsgemeenskap kom sodra die resultate bekendgemaak word. 

15. Rolprente kom oorwegend uit Hollywood. Ds Jannie Pelser, organiseeder van die Jesus Projek het Hollywood in Januarie besoek in `n poging om met belangegroepe te gesels. Die Jesus Projek is tans besig om die inligting te verwerk. Een van die aanbevelings is die stigting van `n “Christian Film and Television Commission”  op eie bodem in samewerking met die Amerikaanse eweknie. 

